
ABSTRAK 

 

 Perkembangan teknologi pada masa kini secara pesat, terutama perkembangan 
dalam multimedia telah memberikan laluan kepada e-pembelajaran. Makmal di sekolah 
sering menghadapi masalah seperti radas makmal yang tidak mencukupi atau bahan 
kimia yang sudah melepasi tarikh luput, makmal yang sesak dan juga bilangan guru 
sains dan teknologi yang tidak mencukupi. Ini bermakna pembangunan manual dan 
video amali yang berkualiti perlu dihasilkan supaya dapat melaksanakan pengajaran 
dan pembelajaran dengan lancar. Kajian ini bertujuan untuk membangunkan manual 
dan video amali dalam biologi tingkatan empat bagi topik enzim. Kajian ini turut 
menentukan nilai kesahan,  kebolehpercayaan dan kebolehgunaan manual dan video 
amali yang dibangunkan. Manual dan video amali dibangunkan berdasarkan Model 
ADDIE dan reka bentuknya berasaskan model Dick and Reiser. Tiga orang  pakar guru 
biologi telah dilantik untuk menilai kesahan kandungan manual dan video amali. 
Seramai 50 orang pelajar tingkatan empat yang mengambil subjek biologi dari sekolah 
menengah kebangsaan di Hulu Selangor digunakan sebagai sampel kajian untuk 
melihat kebolehgunaan manual dan video amali. Instrumen kajian yang digunakan ialah 
soal selidik yang menggunakan skala likert dan mengandungi 20 items. Hasil data 
analisis kajian menunjukkan nilai pekali kesahan kandungan manual dan video amali 
ialah 0.83 dan nilai pekali kebolehpercayaan Cronbach Alpha ialah 0.84. Dapatan 
kajian menunjukkan nilai min untuk reka bentuk manual dan video amali ialah 4.80 (SP 
= 0.22) dan untuk kebolehgunaan pula ialah 4.50 (SP = 0.33). Kesimpulannya, manual 
dan video amali mempunyai nilai kesahan kandungan dan kebolehpercayaan yang 
tinggi serta nilai min yang tinggi untuk kebolehgunaannya. Implikasinya, manual dan 
video amali ini sesuai digunakan sebagai bahan e-pembelajaran. 

DEVELOPMENT OF PRACTICAL MANUAL AND VIDEO IN FORM FOUR 

BIOLOGY THROUGH E-LEARNING FOR ENZYME TOPIC 

 

 

ABSTRACT 

 

Development in technology in this era, especially developments in multimedia 
has provided new ways for e-learning. School labs are available for students to learn 
practical work but some of the problems that are often encountered in the laboratory 
are inadequate laboratory apparatus or chemicals that have exceeded the expiry date, 
crowded laboratories and inadequate number of science teachers. This means that the 
development of quality manuals and video for practical should be generated to be able 
to perform the teaching and learning. The purpose of this study is to develop practical 
manual and videos in biology form four in enzyme topic. Purpose of study is also to 
determine the validity, reliability and the usability of practical manual and video 
designed. Practical manuals and videos are developed based on the ADDIE model and 
the content is designed based on Dick and Reiser model. Three biology teachers were 
appointed to validate the practical manual and videos. Sample used were total of 50 
form four students who take the biology subject from the Higher Secondary School in 
Hulu Selangor are used to see the usability of the manual and video practical. The  
research instrument used is a questionnaire using likert scale and contains 20 items. The 
results of the study shows that the validity of the practical manual and the video is 0.83 
and the value of the reliability coefficient of Cronbach Alpha is 0.84. The findings show 
that the mean value for designed practical manual and  video is 4.80 (SP = 0.22) and 
for usability is 4.50 (SP = 0.33). In conclusion, practical manuals and videos have high 
value of  validity and reliability values and high mean value for their usability. The 
implication, manual and video of this practical is suitable to used as an e-learning 
material. 

BAB 1 

  

 

 

 

PENGENALAN 

 

 

 

 

1.1  Pendahuluan 

 

Bab ini dimulakan dengan memberikan gambaran keseluruhan latar belakang kajian 

dan pernyataan masalah dalam pembelajaran amali biologi di makmal. Diikuti pula 

dengan tujuan kajian ini dilakukan, objektif kajian, persoalan kajian, hipotesis kajian, 

kepentingan kajian, kerangka konsep dan definisi operasi. Akhirnya, batasan kajian dan 

ringkasan bab akan menyimpulkan bab 1 ini. 

 Pembelajaran tradisional merupakan pembelajaran berpusatkan guru, di mana 

guru menjadi pengawal utama di dalam kelas dan pelajar hanya sekadar pendengar dan 

tetap pasif dalam keseluruhan perbincangan. Walaupun kaedah ini telah lama 

digunakan dalam pengajaran dan pembelajaran, namun pendekatan ini tidak begitu 

efektif untuk memenuhi keperluan dan minat pelajar, mereka tidak berpeluang 

memainkan peranan, berkolaborasi dan juga menjadikan pelajar bosan (Koleva, 2015).  

Penggunaan teknologi digital semakin meningkat di peringkat global (Shinde, 

2020). Trend global dalam pendidikan meletakkan pembelajaran elektronik di salah 

satu kedudukan utama pendidikan. Penggunaan pembelajaran elektronik yang betul 

boleh memberi kesan yang sangat besar dalam pendidikan dan pengajaran. Kaedah 

tradisional dalam perdagangan, perniagaan, komunikasi, dan pengajaran, telah cepat 

diambil alih oleh teknologi tanpa wayar dan aplikasinya. Penyelidikan kajian ini 

memberi tumpuan kepada sektor pendidikan sahaja. Information Communication 

Technology (ICT) adalah proses pertukaran maklumat, menggunakan platform 

bersama (Shinde, 2020). Pelantar ini memberikan peluang kepada  pelajar untuk 

menggunakan kemudahan dengan efisien dalam PdP. 

Di peringkat sekolah, perubahan kepada kaedah penyampaian atau strategi 

pengajaran dan pembelajaran perlu dilakukan bagi memperkasakan pendidikan serta 

termaktub dalam dua daripada 10 anjakan PPM (2013-2025) iaitu memanfaatkan ICT 

bagi meningkatkan kualiti pembelajaran di Malaysia dan trasformasi kebolehan dan 

keupayaan penyampaian pendidikan. Strategi atau keadah penyampaian pembelajaran 

perlu fleksibel dan bukan lagi secara konvensional (Che Nidzam, Asmayati, & Siti, 

2020). Dengan bantuan pembelajaran elektronik, pendidikan tidak lagi dapat diletakkan 

di bawah bidang kelas tradisional. Wahyu Idayu dan Yahya Buntat (2006) memberi 

definisi  pembelajaran elektronik atau dikenali E-pembelajaran adalah segala 

pengajaran dan pembelajaran yang menggunakan rangkaian elektronik (LAN, WAN 

atau internet) untuk menyampaikan kandungan, interaksi atau kandungan pengajaran. 

Penggunaan internet, video, CD-ROM dan semua jenis teknologi berdasarkan bahagian 

media elektronik yang termasuk dalam kategori ini.  

Menurut Chitra & Raj (2018) E- pembelajaran dapat dilihat sebagai 

pembelajaran berbantukan komputer, dan sebagai pedagogi untuk pembelajaran 

berpusatkan pelajar dan kolaboratif, dan sebahagian atau seluruh kandungan 

pembelajaran disampaikan secara digital.  

Elektronik pembelajaran ialah pembelajaran  yang menggunakan e-

pembelajaran dan pembelajaran dalam talian, digunakan secara silih berganti termasuk 

pembelajaran jarak jauh dan pembelajaran berasaskan teknologi. Jenis  teknologi  yang  

dinyatakan merujuk  kepada komputer, CD ROM,  alat  elektronik  dan  internet.  

Manakala,  pedagogi  meliputi online learning,  blended  learning,  distance  learning,  

face-to-face,  web-based  learning,  computer-aided  instruction,  individual  learning,  

network  learning dan interactive learning (Yusup Hashim, 2012). Pendidikan yang 

dibantu oleh pembelajaran elektronik secara langsung mempengaruhi tingkah laku 

pelajar.  

Perisian yang digunakan semasa di kelas dapat dirancang dalam pelbagai warna. 

Berdasarkan paparan maklumat tersebut, kedua belahan otak dicetuskan dan seorang 

pelajar dapat mengingat dan menerima maklumat baru dengan cara yang lebih mudah. 

Menurut kajian Soh, Irfan, Balakrishnan, dan Shakinaz (2015) pelajar yang mengikuti 

kelas yang dirancang berdasarkan kandungan multimedia menerima maklumat baru 

dengan cara yang lebih mudah dan cepat berbanding dengan pelajar yang belajar 

dengan kaedah pembelajaran tradisional dengan buku. Pembelajaran elektronik 

mempunyai pengaruh positif terhadap pelbagai aspek perkembangan pelajar (Denić, 

Zejnelagić, & Kontrec, 2018). 

Dalam pembelajaran sains, makmal merupakan persekitaran pembelajaran yang 

penting kerana pelajar menjalankan kerja amali bagi menghubungkan pembelajaran 

yang dipelajari secara teori dan amali. Hal ini sangat jelas terutamanya bagi mata 

pelajaran biologi. Mata pelajaran biologi memberi tumpuan kepada pengetahuan 

saintifik dan pembelajaran biologi banyak menumpukan kepada pembelajaran secara 

teori bagi mendedahkan pelajar kepada pengetahuan dan konsep dan juga 

berorentasikan kepada kegiatan amali atau kajian lapangan (Che Nidzam et al., 2020).  

Kerja amali dipandang sebagai komponen penting dalam mempelajari sains 

semula jadi. Pendekatan ‘hands on’ berpotensi untuk merangsang minat pelajar dalam 

pelajaran, mengajar kemahiran makmal, meningkatkan pembelajaran pengetahuan, 

memberi pandangan mengenai kaedah saintifik dan mengembangkan sikap saintifik 

seperti objektiviti (Gorst & Lee, 2005). Kerja amali juga membantu meningkatkan 

pemahaman konsep sains, mengembangkan kemahiran membuat pemerhatian, 

manipulatif kemahiran, pengembangan intelektual, kemahiran menyiasat dan 

menyelesaikan masalah (Hodson, 2001). 

Di sebalik kepentingan makmal sebagai pusat pembelajaran yang penting, kerja 

amali kurang dijalankan di sekolah disebabkan oleh beberapa masalah antaranya adalah 

bahan radas makmal yang tidak mencukupi atau bahan kimia yang sudah melepasi 

tarikh luput, makmal yang sesak dan juga bilangan guru sains dan teknologi yang tidak 

mencukupi. Lebih-lebih lagi kurikulum yang intensif menyebabkan masa guru tidak 

mencukupi untuk menghabiskan masa untuk praktikal. Guru bergegas untuk 

menghabiskan sukatan pelajaran dengan cepat dan cenderung untuk melangkau amali. 

Kelengkapan makmal yang kurang (Afacan & Demirbas, 2013). 

Justera, bahan multimedia sebagai bahan bantu mengajar merupakan satu 

altenatif dalam menangani masalah kekangan pelaksanaan amali yang dihadapi oleh 

guru.  

Penggunaan multimedia sebagai bahan bantu mengajar dapat menggalakkan 

lagi proses pengajaran dan pembelajaran menjadikan ia lebih berkesan dan diminati. 

Unsur animasi, grafik, suara dan teks berwarna ke alat pendidikan memainkan peranan 

penting dalam minat & kefahaman pelajar (Baglama, Yucesoy, & Yikmis, 2018). 

Sehubungan dengan itu, kajian ini bertujuan untuk menghasilkan manual dan video 

bagi amali topik enzim yang dijalankan di makmal sekolah khususnya untuk 

pembelajaran biologi tingkatan empat.  

Video amali juga disediakan sebagai bahan tambahan bagi membantu pelajar 

memahami proses yang berlaku. Hal ini kerana penggunaan video amali mampu 

menjadi alternatif yang baik untuk pelaksanaan kerja amali sebenar di makmal.Manual 

dan video amali yang dihasilkan akan dimuat naik di Google Classroom. Google 

Classroom adalah perkhidmatan berasaskan internet yang disediakan oleh Google 

sebagai sistem e-pembelajaran (Fahmi & Mohd Shamsuri, 2019). Penggunaan Google 

Classroom dalam pengajaran dan pembelajaran praktikal sebagai alat kognitif / 

pedagogi (Shaharanee, Jamil, & Rodzi, 2016). 

 

1.2  Latar Belakang Kajian 

 

Transformasi pendidikan adalah agenda penting setiap negara, dan Malaysia 

perlu mengutamakan pembangunan sistem pendidikan yang berterusan agar dapat 

bersaing di peringkat global. Transformasi pendidikan bukan hanya untuk 

meningkatkan jumlah kakitangan dan kemudahan, bahkan perlu yang membawa 

kepada usaha untuk memahami dan meningkatkan dinamika proses pengajaran dan 

pembelajaran.  

Kementerian Pelajaran Malaysia memperkenalkan pelbagai inisiatif untuk 

mempromosikan penggunaan ICT dan meningkatkan bidang industri dan pendidikan. 

Objektif inisiatif ini adalah untuk membantu negara mencapai matlamat Falsafah 

Pendidikan Kebangsaan dan juga untuk memupuk pembangunan tenaga kerja yang 

bersedia menghadapi cabaran abad ke-21 (Kementerian Pelajaran, 2001). Malaysian 

Education Blueprint 2013-2015 telah menekankan pentingnya ICT untuk menjadi 

sebahagian daripada semua peringkat pembelajaran, iaitu penggunaan internet dan 

pembelajaran virtual mesti dilaksanakan untuk pembelajaran pelajar yang berpandukan 

kendiri.  

Penekanan sedemikian terutama kerana kerajaan Malaysia menyedari banyak 

faedah penggunaan ICT dalam pendidikan.Matlamat Kementerian Pelajaran Malaysia 

dalam memupuk pengunaan ICT dengan menggalakkan penggunaan buku elektronik 

dan e-pembelajaran. (Chan, 2002). Trend pengembangan kurikulum Biology 

menunjukkan pada tahun 2003 dan seterusnya, komitmen pemerintah untuk 

mengembangkan sistem pendidikan berasaskan teknologi maklumat di sekolah telah 

meningkat. RM 5 bilion dianggarkan dalam masa 7 tahun untuk Kementerian 

Pendidikan Malaysia. Sebagai sebuah negara membangun, Malaysia harus 

meningkatkan literasi komputer dan ICT di kalangan generasi muda untuk 

menghasilkan modal insan kelas pertama (Lateh & Muniandy, 2010).  

Di Malaysia, pelajar ditawar subjek biologi dalam pilihan aliran sains untuk 

pelajar Tingkatan 4. Kebiasaannya, PdP dalam praktikal biologi kebiasaannya 

menggunakan kaedah tradisional iaitu pembelajaran di makmal. Menurut kajian Mohd 

Khairezan (2006) , terdapat kekangan dan masalah di dalam bilik darjah menyebabkan 

pelajar tidak dapat menerima sepenuhnya maklumat yang disampaikan oleh guru. 

Masalah utama yang dihadapi pelajar terutamanya dalam proses P&P adalah 

kesukaran pelajar untuk memahami teori-teori kerana menggunakan kaedah tradisional 

iaitu menggunakan buku teks. Buku teks adalah bahan berbentuk statik dan 

membosankan pelajar. Hasil kajian oleh Schulz dan Dahale (1999) mendapati pelajar 

mengambil masa yang lama ketika melakukan praktikal di dalam bengkel yang 

menyebabkan kekurangan masa pembelajaran dan mempunyai batasan waktu untuk 

bertanya. Hal ini menyebabkan pelajar kurang mendapat bimbingan dengan kaedah 

tutorial secara individu. 

Selain daripada itu, menurut Tan (2007) setiap pelajar mempunyai tahap 

penerimaan, latar belakang, kebolehan pembelajaran dan gaya pembelajaran yang 

berbeza terhadap pengajaran. Faktor yang mempengaruhi akademik pelajar ialah 

kekurangan kemahiran kognitif. Pencapaian akademik pelajar dapat ditingkatkan 

dengan aktiviti-aktiviti kognitif. Masalah utama yang dihadapi oleh pelajar-pelajar 

dalam akademik ialah untuk mengingat kembali maklumat yang penting. Mereka juga 

berpendapat masalah ini berkaitan dengan ingatan jangka pendek dan jangka panjang.  

Kaedah pengajaran kognitif membolehkan pelajar untuk menguasai kemahiran 

berfikir seperti membanding dan membeza, membuat generalisasi, membuat 

keputusan, membuat ramalan, dan menyelesaikan masalah. Melalui pengajaran 

berbantukan multimedia, pengajaran pelajar dapat menguasai kemahiran berfikir 

dengan lebih baik dan berkesan (Shamsiah, 2012). Peranan multimedia dalam 

pembelajaran adalah sebagai alat kognitif  membantu  pelajar  membina  pengetahuan  

(Soh et al., 2015). Penentuan gaya pembelajaran ini juga dilihat berpotensi di dalam 

menentukan kejayaan suatu proses pengajaran dan pembelajaran sekaligus 

meningkatkan  minat pelajar. 

Penggunaan multimedia dalam e- pembelajaran ialah pengajaran berteknologi 

dan dilihat sebagai satu pilihan bagi meningkatkan keberkesanan proses pengajaran dan 

pembelajaran kerana proses ini melibatkan penggunaan pancaindera pelajar.Salah satu 

kaedah yang sesuai untuk mengajar topik enzim dalam mata pelajaran Biologi 

Tingkatan 4 adalah menggunakan perisian multimedia yang akan memberikan 

gambaran animasi dan  sebenar tentang bahan dan  langkah-langkah eksperimen  yang 

terdapat dalam tajuk pembelajaran.  

Pembangunan manual dan video ini digunakan dalam e-pembelajaran. 

Gabungan dari pelbagai media dalam perisian seperti teks, grafik, animasi dan audio, 

membuat pengajaran dan belajar lebih menarik, aktif dan menyeronokkan (Mohamed 

Yusoff, Hamzah, & Wan Hamat, 2014). Gabungan pelbagai media  boleh digambarkan 

seperti di dalam Rajah 1.1 

 

 

 

 

 

 

 

 
Rajah 1. 1 Gabungan e-pembelajaran 
 

 

E-pembelajaran 

Grafik 

Animasi 

Teks 

Audio/bunyi 

Video 

Sehubungan itu, pelajar yang menggunakan multimedia sebagai medium 

menguasai kemahiran membaca lebih fleksibel dan lebih bebas untuk mencari ilmu 

pengetahuan dan mewujudkan persekitaraan yang baharu. E-pembelajaran yang 

merupakan bahan bantu mengajar bersifat dua hala yang dapat merangsang minda 

pelajar terhadap PdP. Menggunakan kaedah ini  mewujudkan suasana pengajaran yang 

menarik. Melalui pendekatan ini, murid akan dapat belajar dalam suasana yang 

menghiburkan dan suasana tersebut dapat merangsang minda dan minat mereka 

khususnya dalam pembelajaran kemahiran praktikal (Abdul Rasid, Norhashimah, & 

Shamsudin, 2012). 

 

 

1.3  Pernyataan Masalah 

 

Penilaian perkembangan akademik para pelajar tingkatan 4 di Malaysia adalah 

berasaskan kepada keputusan peperiksaan awam yang mereka duduki Sijil Pelajaran 

Malaysia (SPM) di tingkatan 5. Keputusan peperiksaan secara kesuluruhan akan 

menentukan tahap prestasi akademik sesebuah sekolah di Malaysia. Mata pelajaran 

biologi ialah subjek yang ditawarkan kepada pelajar aliran sains di Malaysia. Biologi 

(SPM) kertas 3 pula disediakan untuk menguji kemahiran pelajar merancang 

eksperimen dalam makmal berdasarkan situasi yang diberi. Guru-guru telah 

meletakkan enzim sebagai topik yang paling penting dalam mata pelajaran biologi dan 

ramai pelajar yang berpendapat topik enzim adalah sesuatu topik yang mengelirukan 

(Zalipah, 2011). 

Kebanyakan guru-guru akan berusaha untuk memastikan para pelajar lulus 

dengan cemerlang atau sekurang-kurangnya lulus. Melihat perkara ini, tujuan utama 



10 
 

guru dalam mengajar biologi sekadar untuk memastikan pelajar lulus dan bukannya 

untuk memastikan para pelajar faham ilmu pengetahuan tersebut secara bermakna 

(Zalizan, 2013). 

Hal ini juga menyebabkan pelajar kurang minat untuk mempelajari biologi 

amali kerana fokus dan objektif mereka adalah untuk menghafal eksperimen prosedur 

semata-mata dan lulus di dalam subjek biologi. Sebilangan guru sains yang 

berpengalaman bersetuju bahawa cara penyampaian maklumat kepada pelajar dalam 

PdP adalah penting (Zamri & Suriya 2007). Menurut Nor Sharifah dan Azizah (1998) 

pula, kejayaan proses pengajaran dan pembelajaran mata pelajaran Biologi bergantung 

kepada faktor kemudahan makmal. Masalah akan timbul sekiranya peralatan di makmal 

tidak mencukupi atau rosak. 

Faktor yang mempengaruhi pelajar pula dalam mata pelajaran Biologi amali 

adalah faktor minat, pengajaran guru dan sikap pelajar sendiri (Muhamad & Haleefa, 

2011).Oleh itu, adalah menjadi peranan guru menggunakan gaya pembelajaran yang 

baru untuk pelajar serta membantu mereka supaya mengamalkan gaya pembelajaran 

yang dapat meningkatkan kefahaman dan ingatan mereka.  

Oleh itu,  pembelajaran berasaskan multimedia yang dibina menggunakan 

elemen-elemen media yang berbagai seperti teks, grafik, audio, animasi, video dan 

sebagainya, maka ia juga berkemungkinan akan turut mewujudkan pendidikan 

berkonsep baru. Sejajar dengan itu, wajar untuk mempelbagaikan E- pembelajaran serta 

memberi pendedahan kepada pelajar tentang kecanggihan multimedia masa kini. 

1.4  Tujuan Kajian 

 

Tujuan penyelidikan ini adalah untuk pembangunan manual dan video amali 

sains untuk memudahkan pengajaran biologi tingkatan empat melalui e-pembelajaran 

bagi topik enzim. Pengkaji juga ingin mengetahui minat pelajar dan guru-guru dalam 

penggunaan manual dan video untuk pengajaran dan pembelajaran dalam mata 

pelajaran biologi bagi topik enzim melalui e-pembelajaran. Kajian ini menggunakan 

pendekatan kuantitatif.  

 

1.5  Objektif Kajian 

 

Dalam kajian ini pengkaji ingin mengenal pasti kesesuaian manual dan video amali 

sebagai bahan media yang digunakan dalam pengajaran dan pembelajaran mata 

pelajaran Biologi tingkatan empat di SMK Bukit Sentosa. 

Objektif kajian ialah:  

i) Membangunkan manual dan video amali melalui e-pembelajaran untuk 

pengajaran biologi tingkatan empat bagi topik enzim. 

ii) Menentukan kesahan dan kebolehpercayaan manual dan video amali 

melalui e-pembelajaran dalam biologi tingkatan empat bagi topik enzim.  

iii) Untuk menilai kebolehgunaan manual dan video amali dalam pengajaran 

dan pembelajaran biologi tingkatan empat bagi topik enzim. 

1.6  Persoalan Kajian 

 

Kajian ini menunjukan kepada tiga persoalan berikut : 

i) Bagaimanakah manual dan video amali dibangunkan untuk pengajaran 

biologi tingkatan empat bagi topik enzim? 

ii) Adakah manual dan video amali yang dibangunkan biologi tingkatan empat 

bagi topik enzim mempunyai kesahan dan kebolehpercayaan yang tinggi? 

iii) Apakah nilai kebolehgunaan manual dan video amali biologi tingkatan 

empat bagi topik enzim dinilai?  

 

1.7 Hipotesis Kajian 

 

Terdapat dua hipotesis yang diuji dalam kajian ini dan mereka adalah seperti berikut: 

a) Hipothesis 1: 

i) Hipotesis Null  (H0) : Manual dan video amali yang dibangunkan 

melalui e-pembelajaran tidak mempunyai kesahan dan 

kebolehpercayaan yang tinggi. 

ii) Hipotesis Alternatif (H1): Manual dan video amali yang dibangunkan 

melalui e-pembelajaran mempunyai kesahan dan kebolehpercayaan 

yang tinggi. 

b) Hipothesis 2: 

i) Hipotesis Null  (H0) : Manual dan video amali yang dibina tidak boleh 

digunakan dalam mempertingkatkan pengajaran dan pembelajaran 

mata pelajaran biologi tingkatan empat bagi topik enzim. 

ii) Hipotesis Alternatif (H1) : Manual dan video amali yang dibina boleh 

digunakan dalam mempertingkatkan pengajaran dan pembelajaran 

mata pelajaran biologi tingkatan empat bagi topik enzim. 

 

1.8 Kepentingan Kajian 

 

Hasil kajian ini diharapkan dapat membantu guru sains merancang aktiviti 

pengajaran dan pembelajaran yang berkesan untuk pelajar biologi mereka. Ini adalah 

peningkatan dalam amalan pendidikan yang bijak terutamanya dalam meningkatkan 

kecekapan dan keberkesanan pengajaran guru. 

 Meningkatkan  pengetahuan profesionalisme guru dan secara tidak langsung 

menjadikan standard pendidikan kita meningkat.Penyelidikan yang dicadangkan ini 

berharap agar manual praktikal yang dirancang dapat membantu peningkatan dan 

penggunaan E-pembelajaran.Pendidikan berasaskan e-pembelajaran membantu 

melahirkan pelajar yang celik komputer yang berkualiti tinggi dan mampu 

menyumbang kepada pembangunan dan kemakmuran negara di kemudian hari. Kajian 

ini juga diharapkan dapat memberi sumbangan kepada pembuat dasar di Kementerian 

Pendidikan Malaysia mengenai penggunaan ICT dalam pendidikan sains untuk belajar 

dan meningkatkan pengetahuan mereka di luar. 

1.9  Definisi Operasi 

 

Berikut adalah senarai operasi mengikut konteks kajian: 

i) Manual amali 

Manual amali yang dikenali sebagai manual makmal adalah panduan praktikal untuk 

mengarahkan pelajar secara sistematik mengenai bagaimana prosedur makmal 

dijalankan. Ini memberikan panduan untuk penjelasan dan arahan yang jelas mengenai 

peraturan dan undang-undang, bahan, pengurusan masa dan ruang dan komitmen 

pelajar terhadap tanggungjawab. Ini memberikan garis panduan umum dan khusus 

untuk aktiviti yang sering dilakukan di makmal sains. Manual praktikal memberikan 

pelbagai maklumat mengenai bagaimana menjalankan penyiasatan dalam pelbagai 

situasi seperti penjelasan langkah demi langkah  (Etiubon & Udoh, 2017). Kajian ini, 

manual amali dibina menggunakan perisian Microsoft word 2013.  

Bahan dan radas yang diperlukan untuk eksperimen jelas diterangkan dalam manual 

amali. Langkah – langkah untuk menjalankan eksperimen bagi topik enzim iaitu kesan 

suhu terhadap enzim amilase dan kesan pH terhadap enzim pepsin disediakan. Gambar 

rajah juga dimasukkan sebagai rujukan untuk menjalankan eksperimen bagi pelajar.  

ii) Google classroom 

Google Classroom adalah salah satu ciri yang disediakan oleh Google Apps for 

Education (GAFE) yang diluncurkan kepada umum pada 12 Ogos 2014. Google 

Classroom adalah aplikasi yang membolehkan penciptaan bilik darjah di dunia maya. 

Google Classroom boleh digunakan sebagai alat untuk pembahagian tugas, penyerahan 

tugas dan juga penilaian. Google Classroom boleh dimuat turun tanpa sebarang bayaran 

dengan mendaftarkan diri mereka di aplikasi akaun Google untuk pendidikan.  

Google Classroom sangat berguna untuk pengajaran dan pembelajaran dalam talian, 

dan boleh diperoleh secara percuma dan boleh digunakan di mana-mana sahaja (Fahmi 

& Mohd Shamsuri, 2019). Dalam kajian ini, Google classroom digunakan sebagai 

medium untuk memuat naik manual dan video amali oleh guru kepada pelajar. Setiap 

guru biologi mempunyai google classroom untuk pembelajaran harian untuk  

terutamanya pada masa pdpr kini. Soal selidik untuk kajian ini turut dimuat naik oleh 

guru biologi yang dipilih untuk kajian ini.  

iii) E- learning 

E-pembelajaran yang dikenali sebagai pembelajaran elektronik adalah segala 

pengajaran dan pembelajaran yang menggunakan rangkaian elektronik (LAN, WAN 

atau internet) untuk menyampaikan kandungan, interaksi atau kandungan pengajaran. 

Penggunaan internet, video, CD-ROM dan semua jenis teknologi berdasarkan bahagian 

media elektronik yang termasuk dalam kategori ini.  

Bahan pengajaran dan pembelajaran yang dapat diubah melalui media ini 

mempunyai ciri multimedia seperti teks, grafik, animasi, simulasi, audio dan video  

(Wahyu Idayu & Yahya Buntat, 2006). Kajian ini menggunakan google classroom 

sebagai medium e-pembelajaran, oleh itu,manual dan video amali adalah menggunakan 

pembelajaran luar talian. Guru  memuat naik manual dan video amali ke google 

classroom dan pelajar boleh memuat turun bahan pembelajaran  pada bila-bila masa 

sahaja. Kaedah ini sangat memudahkan pelajar di kawasan luar bandar. 

iv) Multimedia 

Menurut definisi Vaughan (2004), multimedia adalah sebarang teks, bunyi, animasi dan 

video yang berasaskan penggunaan komputer atau media elektronik lain. Multimedia 

digunakan untuk menguatkan isi kandungan perisian ini supaya ia dapat menarik 

perhatian dan penyerapan ilmu dapat dilakukan lebih efektif berbanding cara 

konvensional. Kajian ini menggunakan gabungan pelbagai media dalam pembangunan 

manual dan video amali. Gabungan media seperti animasi, grafik, video dan bunyi 

dalam pembangunan manual dan video amali digunakan untuk menarik minat pelajar. 

 

1.10  Kerangka Konsep Kajian 

 

 Kerangka konsepsi bagi pembangunan manual dan video amali menggunakan 

e-pembelajaran bagi topik enzim telah dirangka bagi memastikan pembangunan 

manual dan video amali berjalan dengan lancar. Pembangunan manual dan video amali 

akan mengambil kira dengan teliti pelbagai aspek.  

Pembangunan manual dan video amali ini adalah berdasarkan model ADDIE. 

Model ADDIE merupakan antara model reka bentuk instruksi yang sering menjadi asas 

kepada model-model reka bentuk instruksi yang lain. Secara amnya, model ADDIE 

(Rosset, 1987) terdiri daripada fasa Analysis (Analisis), Design (Rekabentuk), 

Development (Pembangunan), Implementation (Perlaksanaan) dan Evaluation 

(Penilaian). Model ADDIE adalah model yang generik, mempunyai pendekatan yang 

sistematik untuk proses mereka bentuk instruksi dan menyediakan pereka bentuk 

dengan satu rangka kerja yang teratur untuk memastikan bahawa produk-produk 

pendidikan yang dihasilkan adalah efektif dan proses-proses kreatif adalah sangat 

efisien. 

Manual dan video amali ini dibina mengikut isu yang dihadapi pada masa kini, 

kekangan di makmal dan manual dan video amali ini bersifat untuk menambahkan 

bahan pdp supaya pembelajaran berjalan secara lancar. Dari aspek kandungan 

pembangunan reka bentuk manual dan video amali adalah berdasarkan model Dick and 

Reiser. Reka bentuk keseluruhan dibina menggunakan model supaya menepati 

keperluan kurikulum iaitu meliputi matlamat, objektif pembelajaran, isi kandungan, 

penerapan kemahiran sains dan kemahiran manipulatif.  

Seterusnya, bagi aspek pembangunan adalah menggunakan perisian moovly, 

animaker dan Microsoft word yang mengandungi  muka, paparan teks, grafik, audio 

dan video untuk menarik minat pelajar. Aspek implementasi, penggunaan manual dan 

video amali oleh pelajar. Aspek penilaian, dikaji melalui menggunakan soal selidik 

untuk menguji kebolehgunaan manual dan video amali yang dibangunkan. Aspek-

aspek ini akan dihuraikan dengan lebih terperinci dalam bab tiga. 

Rajah 1.2 menunjukkan kerangka konsep untuk pembangunan manual dan 

video amali. 

Rajah 1. 2  Kerangka konsep 
 

Model Dick and 
Reiser

Membentuk 
matlamat

Menentukan 
objektif 

pembelajaran

Membentuk 
pengenalan topik 
dan merancang 

eksperimen

Bahan dan radas 
yang digunakan

Membina 
penilaian formatif

Analisis

- Isu
- Kekangan
- Bahan P&P

Reka bentuk

-Multimedia
-Kandungan
- Animasi menarik

Pembangunan

-Perisian Microsoft word
-Perisian Moovly
-Perisian Animaker

Implementasi

- kesahan pakar
- penggunaan manual dan 
video amali

Penilaian

-Susun atur arahan dalam 
skrin
-kebolehgunaan
- Soal selidik

Pembangunan 

manual dan 

video amali 

1.11  Batasan Kajian  

 

Penyelidikan akan terhad kerana kajian ini dilakukan di sekolah menengah 

terpilih untuk tingkatan empat sahaja. Penemuan kajian ini hanya berlaku untuk sekolah 

yang dipelajari dan tidak dapat diterapkan secara menyeluruh di semua sekolah di 

seluruh Malaysia. Kajian ketepatan juga bergantung pada ketulusan dan keterbukaan 

pelajar yang ikhlas ketika merujuk manual dan menjawab soal selidik. Sampel kajian 

yang dijalankan hanya terhad kepada guru dan pelajar yang dipilih sahaja. 

 

1.12        Penutup 

 

Dalam kajian ini, kita dapat mengenal pasti halangan yang timbul di makmal 

dan idea manual yang dirancang melalui pelaksanaan Sistem e-pembelajaran yang 

membantu dalam pengajaran dan pembelajaran biologi tingkatan empat praktikal. 

  




